
Алдакчылар бигрәк күбәйде

Мордовия Республикасы буенча Эчке эшләр министрлыгы кисәтә: онлайн-сатып алулар
вакытында мошенниклардан сакланыгыз! 
Саранскида яшәүче хатын-кыз белдерүләр сайты аша духи сатып алганда 33 мең сумнан
мәхрүм калган. России Россия Эчке эшләр министрлыгының Саранск буенча Тикшерү
идарәсе тикшерүчесе тарафыннан РФ Җинаять кодексының 159 маддәсенең 2 өлеше
(мошенниклык) республика башкаласында яшәүче 60 яшьлек хатын-кызга карата
кылынган җинаять билгеләре буенча җинаять эше кузгатылган.

      

Зыян күрүче сөйләгәнчә, берничә көн элек бушлай белдерүләрнең популяр сайтында ул
танылган марка хушбуйларын-духиларын сату турында хәбәр тапкан һәм аларны сатып
алырга карар кылган. Гариза бирүче сатучыга хәбәр язган һәм алар товарның бәясе,
аны китерү турында килешкәннәр. Сатучы күрсәткән счет номерына хатын-кыз 33 мең
сум җибәргән, әмма килешенгән вакытта товарны алмаган. Шәһәр кешесе билгесез кеше
белән элемтәгә керергә тырышып караган, ләкин ул үзенең аккаунтын япкан булып
чыккан. Ул чагында хатын-кыз полиция бүлегенә юнәлгән, анда ул кылынган җинаять
турында сөйләгән. 
Күптән түгел тагы бер кеше алданган. Полиция бүлегенә мошенниклык турындагы
гариза белән 30 яшьлек Саранск кешесе, җирле заводның бер бүлеге җитәкчесе
мөрәҗәгать иткән. Ир-ат видеокарта сатып алырга карар кылуы турында сөйләгән. 
Популяр интернет-мәйданчыкта ул беренче карашка отышлы тәкъдим таба. Сатучы
сорауга оператив җавап биргән һәм алар бәясе турында килешкәннәр. Ә ул 65 990 сум.
Сатучы башка шәһәрдән булганлыктан, сатып алучы реквизитлар буенча мобиль банк
аша акчасыз исәп-хисап ясарга ризалашкан. Акча күчергәннән соң сатучы белән элемтә
кинәт өзелгән: вәгъдә ителгән видеокарта китерелмәгән, ә мошенникның телефон
номеры җавап бирми башлаган. 
Мордовия Республикасы буенча Эчке эшләр министрлыгы гражданнарга онлайн-сатып
алулар вакытында түбәндәге кагыйдәләрне үтәргә киңәш итә: сатучының абруен
тикшерегез. Бәяләмәләрне, килешүләр тарихын һәм мәйданчыктагы рейтингнын
өйрәнегез. Исәпләүнең куркынычсыз ысулларын кулланыгыз. Килешүләрне
иминиятләштерүче маркетплейсларның рәсми түләү системаларына яки товар алганда
салынган түләү хезмәтләренә өстенлек бирегез. Акчаны алдан таныш булмаган
кешеләргә тиз түләүләр системасы (СБП) яки шәхси реквизитлар буенча мобиль банк
аша күчермәгез. Бу алдауның иң киң таралган ысулы. Кыйммәтле сатып алулар
вакытында шәхсән очрашыгыз. 
Исегездә тотыгыз: әгәр сез мошенниклар корбаны булсагыз, полициягә мөрәҗәгать
итүне озакка сузмагыз. Барлык дәлилләрне: язышу скриншотларын, реквизитларны,
җинаятьченең телефон номерын саклагыз. Бу хокук саклау органнарына җинаятьчене
ачыклауда һәм тоткарлауда ярдәм итәчәк. 

